
TEXNİKİ MƏLUMAT VƏRƏQƏSİ 

 

 

THERMOMAX® FPM 

Setkalı PVC Fuqa Profili 

Məhsul Haqqında 

THERMOMAX® FPM, qələviyə davamlı şüşə lifli setkası olan PVC fuqa profilidir. Fasad istilik izolyasiya kompozit 

sistemlərində (ETICS) izolyasiya lövhələrində açılan dekorativ fuqa kanallarında istifadə edilir. 

İstifadə Sahələri 

• Fasad istilik izolyasiya kompozit sistemlərində (ETICS / mantolama) üfüqi və şaquli dekorativ fuqa 
xətlərində 

• Mərtəbə səviyyələrində, pəncərə səviyyələrində və fasad bölmələrində 

• EPS və XPS lövhələr üzərində 

Üstünlükləri 

• Fuqa kanalında düz, iti xətli və bərabər enli tikiş xətti yaradır 

• Zavodda birləşdirilmiş setkası sayəsində suvaq möhkəmləndirməsinin fuqa boyunca fasiləsiz davam 
etməsini təmin edir 

• Fuqa kənarlarında çat əmələ gəlməsinin qarşısını alır 

• PVC quruluşu sayəsində paslanmır; fasadda pas ləkəsi yaratmır 

• Asan kəsilir və yerləşdirilir; fuqa kənarlarının əllə düzəldilməsinə ehtiyac qoymur 

Texniki Göstəricilər 

Ümumi Məlumatlar 

Profil materialı PVC 

Setka Qələviyə davamlı şüşə lifli setka 

Profilin uzunluğu 2,5 m 

Performans Məlumatları 

İstismar temperaturu −40°C / +80°C 

Korroziyaya davamlılıq PVC; paslanmır 

Tətbiq Məlumatları 

Tətbiq ardıcıllığı 
Dübellənmə və fuqa kanalı açıldıqdan sonra, əsas suvaq 
setkasından əvvəl 

Əsas setka ilə üst-üstə düşmə Profil setkası tamamilə örtüləcək şəkildə 

Sərfiyyat Fuqa uzunluğu qədər (m/m) 

Göstərilən texniki dəyərlər +23°C mühit temperaturu və %50 nisbi nəmlik şəraitində əldə edilmişdir. 

Məhsul Növləri 

Məhsul adı Fuqa eni Fuqa dərinliyi Profilin uzunluğu 

THERMOMAX® FPM 30 30 mm 20 mm 2,5 m 

THERMOMAX® FPM 50 50 mm 20 mm 2,5 m 

Tətbiq Təlimatı 

Fuqa Kanalının Açılması 

Fuqa kanalları izolyasiya lövhələri yapışdırılıb dübelləndikdən sonra açılır. Fuqa xətləri boyalı ip və ya lazer ilə 

fasadda işarələnir. Kanal isti məftil kəsici və ya fuqa frezi ilə profil ölçüsünə uyğun en və dərinlikdə açılır; kanal 

kənarları düz və iti olmalıdır. Lövhələrin birləşmə tikişləri fuqa kanalına düşməməlidir. Fuqa açılacaq lövhələrin 

qalınlığı, fuqa dərinliyi çıxıldıqdan sonra istilik izolyasiya layihəsində nəzərdə tutulan qalınlığı təmin edəcək şəkildə 

seçilməlidir. Fuqa kanalı tətbiqdən əvvəl tozdan təmizlənməlidir. Daş yunu lövhələrdə fuqa kanalı açılması tövsiyə 

olunmur. 

Profilin Yerləşdirilməsi 

Fuqa kanalının içinə və kanal kənarlarına, profilin setka qanadı enində THERMOMAX® PLAST 65 çəkilir. Profil 

kanala yerləşdirilir və dibinə tam oturana qədər basılır. Setka qanadları mala ilə suvağın içinə gömülür və artıq 

suvaq setkanın üzərinə sıyrılır. Profillər uc-uca, aralarında boşluq qoyulmadan birləşdirilir; birləşmə nöqtələrində 

setka qanadları bir-birinin üzərinə qoyulur. Üfüqi və şaquli fuqaların kəsişdiyi nöqtələrdə profillər 45° bucaq 

altında kəsilərək birləşdirilir. 

Əsas Suvaq və Setka Tətbiqi 

Əsas suvaq və THERMOMAX® RM 160 suvaq setkası fuqa kanalının içinə basılmadan, fuqa profilinin setka 

qanadlarını tamamilə örtəcək şəkildə kanal kənarına qədər gətirilir. Fuqa profilinin daxili səthi nazik suvaq qatı ilə 

örtülür. Dekorativ son qat tətbiqində fuqanın içi fasadla eyni və ya kontrast rəngdə uyğun fasad örtüyü ilə örtülə 

bilər. 

Saxlama Şəraiti və Saxlama Müddəti 

Orijinal qablaşdırmasında; quru və sərin mühitdə, birbaşa günəş işığından qorunaraq saxlanılmalıdır. Profillər 

əyilməməsi və setkanın zədələnməməsi üçün düz zəmin üzərində üfüqi vəziyyətdə yığılmalı, üzərlərinə ağır yük 

qoyulmamalıdır. Uzun müddət günəş altında qalan PVC profillər kövrəkləşə bilər. Düzgün şəraitdə saxlandıqda 

saxlama müddəti məhdudiyyətsizdir; qablaşdırması açılmış və günəş görmüş məhsullar tətbiqdən əvvəl 

yoxlanılmalıdır. 

Təhlükəsizlik Tədbirləri 

Profillərin kəsilməsi zamanı yaranan iti kənarlara qarşı ehtiyatlı olunmalı, qoruyucu əlcək istifadə edilməlidir. Şüşə 

lifli setka çılpaq dəri ilə təmasda qaşınma və qıcıqlanmaya səbəb ola bilər; tətbiq zamanı uzunqollu iş geyimi 

geyinilməlidir. Sınmış, deformasiyaya uğramış və ya setkası zədələnmiş profillər istifadə edilməməlidir. Uşaqların 

əli çatmayan yerlərdə saxlanılmalıdır. 

Cavabdehlik 

Şirkətimiz yalnız məhsulun keyfiyyətinə görə cavabdehdir. Məhsulun yazılı texniki tövsiyələr çərçivəsindən kənar 

hər hansı şəkildə istifadə edilməsi, yanlış tətbiq və ya uyğun olmayan şəraitdə istifadə də daxil olmaqla, tamamilə 

istifadəçinin məsuliyyətindədir. Daha ətraflı texniki məlumat üçün məhsul kataloquna müraciət edə və ya 

nümayəndələrimizlə əlaqə saxlaya bilərsiniz. 

Qablaşdırma 

2,5 m uzunluğunda profillər, paketlər şəklində 

